
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দিন হয়ে গেল গত।

শুনিতেছি বসে নীরব আঁধারে

আঘাত করিছে হৃদয়দুয়ারে

দূর প্রভাতের ঘরে-ফিরে আসা
পথিক দুরাশা যত।

চাহিয়া প্রভাতরবির নয়নে
গোলাপ উঠিল ফুটে।

‘রাখিব তোমায় চিরকাল মনে’
বলিয়া পড়িল টুটে।











১৬








আকাশে তো আমি রাখি নাই মোর
উড়িবার ইতিহাস।
তবু, উড়েছিনু এই মোর উল্লাস।

লাজুক ছায়া বনের তলে
আলোরে ভালোবাসে।

পাতা সে কথা ফুলেরে বলে,
ফুল তা শুনে হাসে।

পর্বতমালা আকাশের পানে
চাহিয়া না কহে কথা—

অগমের লাগি ওরা ধরণীর
স্তম্ভিত ব্যাকুলতা।

